
Formaður félagssin, Ingvar Kristinsson setur fundinn. Tilnefndir eru, sem fundarstjóri, Jón Gestur Viggósson og fundarritari Ingvar Kristinsson. Fundarstjóri og fundarritari samþykktir.
Fundarstjóri hóf mál sitt á að boðun fundarins truflaði hann aðeins. Strangt til tekið væri boðunin ekki fullnægjandi skv. samþykktum félagsins en boða á aðalfund skríflega með viku fyrirvara. Fundurinn var boðaður á heimasíðu félagsins og með auglýsingu í tunnu við gámasvæðið. Fundarmenn samþykktu boðun fundarins og var honum fram haldið.
Fundur skv. dagskrá.
1. Skýrsla stjórnar
Ingvar Kristinsson formaður flutti skýrslu stjórnar fyrir síðasta starfsár. 
Ingvar hóf mál sitt á að bjóða fundarmenn velkomna og sérstaklega nýja félaga ef  einhverjir væru á fundininum. Því næst minntist hann látinna félaga, sérstaklega Sigurðar Guðmundssonar sem í mörg ár vann ötullega fyrir félagið. 
Því næst var fjallað um síðasta starfsár. Það var fremur rólegt og engin stórmál komu á borð stjórnar. Eins og svo oft áður var  árleg Vaðneshátið helsta verkefni stjórnarinnar og við getum stolt sagt að vel hafi til tekist með síðustu hátíð þrátt fyrir að ekki liti þetta allt of vel út um tíma sjálfan hátíðisdaginn vegna veðurs. 
Stjórnin þakkaði öllum sem lögðu fram hjálparhönd til að gera þessa hátíð að góðri og skemmtilegri stund þar sem félgasmenn koma saman og skemmta sér og öðrum. Sérstaklega gaman að geta sýnt gestum okkar hverju samhentur hópur getur áorkað. Ef margir hjálpast að er hægt að gera margt án mikils tilkostnaðar fyrir félag eins og okkar. Eflaust má deila um hvað sé dýrt og hvað ódýrt en hátið sem þessi, þar sem nettó kostnaður er rúmar 169  þús kr., getur  varla talist dýr framkvæmd. 
Stundum hafa heyrst gagnrýnisraddir vegna mikils kostnaðar við Vaðneshátíðina. Til að gera grein fyrir nokkrum liðum og hvernig reynt var að halda kostnaði í lágmarki voru nefnd nokkur atriði en nákvæmari sundurliðun kostnaðar kemur fram í ársreikningi sem lagður verður fyrir fundinn til samþykktar hér á eftir.
Af nettókostnaði upp á rúmar169.000 kr., eins og áður sagði, eru 113.000 kr. vegna leigu á tjaldi og hoppukastala. Ákveðið var að hafa tjald, en við höfum prófað að halda hátíð án þess að tjalda. Það gekk reyndar ágætlega, en við  hefðum ekki viljað vera án þess í fyrra. Sérstaklega vill stjórnin taka fram að miklir peningar spöruðust við að annast sjálf að sækja tjaldið, setja það upp og taka niður aftur. Nokkur hópur manna og kvenna mættu á flötina kvöldið fyrir hátíðina og aðra dreif að síðar. Gekk mjög vel að koma tjaldinu upp. Þakkaði formaður öllu þessu góða fólki fyrir. 
Einnig þessu tengt, þá var skýrt frá því  að stjórnin hefur keypt hoppukastala á mjög hagstæðu verði. Þegar okkur var boðinn þessi kastali til kaups var ekki spurning skoða það. Kastalinn kostaði 50.000 kr. og er það svipuð upphæð og leigugjald fyrir svipaðan kastala í tvö ár.
Þá var vikið að sjálfri hátíðinni og framkvæmd hennar.
Byrjað var  kl. 10 um morguninn með Vaðneshlaupinu sem haldið var í þriðja sinn. Margir voru búnir að reima á sig hlaupaskóna og tilbúnir í að taka smá hlaupatúr og hægt var að velja um þrjár vegalengdir 3, 5 og 8 km. Allir þátttakendur fengu verðlaunapening til minningar um þetta afrek. Þátttakendur voru á öllum aldri og gaman að sjá hvað margir mættu með börn og/eða barnabörn.
Að loknu hlaupi var fótboltamót sem Jenný Sandra Gunnarsdóttir hafði veg og vanda af. Þetta fór allt fram með miklum ágætum og kunnum við Jenný bestu þakkir fyrir. 
Á meðan krakkarnir kepptu hoppaði yngsta kynslóðin í hoppukastalanum og kynnt var upp í grillinu..  Eitthvað rigndi á okkur á þessu tímabili það var ekkert miðað við það sem átti eftir að koma. Eftir fótboltamótið og grillið var gert hlé til kvölds og engin sérstök dagskrá á svæðinu fyrr en eftir kvöldmat. Á meðan félagsmenn voru í bústöðum sínum gerði þá mestu úrhellisrigningu sem sést hafði um árabil. Svo mikið rigndi að stjórnin var farin að halda að ekkert gæti orðið úr dagskrá kvöldsins. Sem betur fer stytti þó upp og allt fór á besta veg og kvöldskemmtunin tókst hið besta. Kveikt var í bálkestinum og sungið af miklum móð við undirleik okkar frábæru hljóðfæraleikara. Þetta leit ekki allt of vel út um tíma en allt fór á besta veg að lokum. Til marks um hve mikið rigndi á þessum stutta tíma sgðist  Hilmar brennukóngur hafa notað 100 l. af olíu til að kveikja upp í brennunni og halda henni logandi.
Og þá að öðru í starfi félagsins sl. ár. Fram kom á síðasta aðalfundi að samband hafi verið haft við  vegagerðina vegna viðhalds á Vaðnesvegi og þeir hafi  lofað að fylla í skörðóttar brúnir malbiksins. Þetta var gert stuttu eftir aðalfund og er allt annað að keyra veginn á eftir.
Einnig var mikið rætt um lokun Hvítárbrautar með símahliði og ennþá eru uppi óánægjuraddir vegna þessa. Þá var rætt um önnur sameiginleg svæði og hugsanlegar framkvæmir á þeim í nafni félagsins. Þegar flett er í eldri fundargerðum og samþykktum fyrri aðalfunda má sjá að margt af þessu hefur verið til umræðu áður og finnst kannski sumum eins og allt þetta tal um sameiginleg svæði og nýtingu þeirra séu bergmál frá fyrri fundum. Við höfum látið þetta kyrrt liggja sl. ár en erum ennþá þeirrar skoðunar að það eigi að nýta þessa lóð sem félagið hefur til umráða á milli Kjarrbrautar og Birkibrautar og hún yrði frábær viðbót við aðstöðu okkar hér í frístundabyggðinni og félaginu til framdráttar. 
Í félaginu er starfandi nefnd vegna svæðisins við Hvítá. Aðalfundur 2005 samþykkti að hefja framkvæmdir við lóðina og stofna aðra nefnd vegna lóðarinnar við Birkibraut en það tókt aldrei að fá neina til þess að starfa í þeirri nefnd. Félagið á nú nokkra fjármuni í sjóði og með góðri samvinnu við landeigendur væri hægt væri að gera þetta svæði glæsilegt og væri það frábær afmælisgjöf til félagsmanna þegar félagið verður 40 ára á næsta ári, eða þann 28.06.2013. Hvatt var til að stofnuð yrði afmælisnefnd til að greiða götu þessa málefnis ásamt því að halda veglega afmælishátið þar sem vígsla þessa nýja svæðið væri hápunkturinn. 
Sveitarstjórnin hefur þakkað umgengnina við gámasvæðið og hefur verið sátt um það undanfarið ár. Reyndar eru alltaf einhverjir sem ekki virða reglur um gámana og henda þar garðaúrgangi, timbri og öðrum grófum úrgangi.  Gámarnir eru eingöngu eru fyrir heimilissorp og eru þeir kirfilega merktir þannig. Annar úrgangur á að fara á gámasvæði við Seyðishóla. Í framhaldi af því var nefnt að sveitarfélagið hefur auglýst  umhverfisviku í Grímsnes- og Grafningshreppi 11.-16. júní sem er næsta vika.  Þá er gjaldfrjálst að henda sorpi í gámastöðinni að Seyðishólum.
Af öðrum verkefnum stjórnar má nefna, eins og fram kom á fundarboði þessa fundar er netfangasöfnun. Stjórn félagsins er hefur verið að reyna að safna netföngum félagsmanna til að auðvelda og einfalda megi samskipti við félagsmenn, ásamt því að senda upplýsingar sem stjórninni berast og talin eru eiga erindi til félagsmanna. Þetta er eitthvað sem okkur hefur oft langað að hafa í betra lagi en verið hefur. Áður hefur verið reynt að safna netföngum félagsmanna en þetta breytist eins og við vitum og verður úrelt mjög fljótt ef svona upplýsingum er ekki reglulega við haldið. Stjórnin mun hafa samband við veganefndir til að kanna hvað þær hafa af upplýsingum um netföng félagsmanna á þeirra svæðum. Við höfum þegar fengið svona lista frá veganefnd Efri-Markabrautar og hliðargatna hennar. 
Þegar komin verður mynd á þetta verður mun auðveldara að koma upplýsingum til félagsmanna en svifaseint og kostnaðarsamt er að senda félagsmönnum bréf eða setja auglýsingar í tunnuna góðu eins og gert hefur verið.  þessi upplýsingagjöf getur verið lítil orðsending en einnig opnar þetta möguleika á að endurvekja fréttabréf félagsins, Kerið eða litla-Kerið, en mjög auðvelt er að senda slíkt rafrænt án mikils tilkostnaðar. 
Þessu samhliða hefur verið stofnað netfang fyrir félagið og það tengt heimasíðusvæði félagsins. Netfangið er vadnes@vadnes.is. Þannig þarf formaður ekki að eiga í samskiptum f.h. félagsins á netföngum sínum, hvort sem er einkanetfangi eða vinnutengdu. 
Til að þetta megi takast sem best eru allir sem eru með netfang hvattir til að senda okkur línu á hið nýja netfang félagsins sem auglýst verður á heimasíðunni.
Heimasíða félagsins, www.vadnes.is, hefur verið endurskrifaðuð og vefurinn endurbættur. Reynt var að halda i allar upplýsingar sem á gamla vefnum voru og kannski ekki miklar breytingar á vefsiðunni nema útlitslegar. Allar hugmyndir um efni sem félagsmenn telja eigi heima á vefnum eru vel þegnar. Samhliða þessu hefur verið búin til síða fyrir FLV á Facebook sem einnig er hugsuð til að  gegna hlutverki í upplýsingagjöf til félagsmanna auk þess sem áhugasamir geta deilt skoðunum á þessum nýja vettvangi. Tengill á þessa nýju síðu verður á heimasíðunni. Þeir félagar sem eru á Facebook geta sett að þeim líki hún, þá fá þeir tilkynningu á sína síðu þegar eitthvað nýtt er sett inn á síðuna.¬¬ Þetta er frábær og auðveld leið til að miðla upplýsingum.
Félagaskrá FLV er orðin úrelt að einhverju leiti. Komnar eru nýjar götur í frístundabyggðina og einhverjar breytingar hafa orðið á eignarhaldi sem ekki hafa verið tilkynntar. Þetta er mikilvægt í starfsemi félagsins og nefnda þess. Stjórnin kannaði kostnað við að fá upplýsingar um alla skráða eigendur lóða í frístundabyggðinni í Vaðnesi hjá FMR. Slíkur listi kostar 42.000 kr. skv. upplýsingum frá FMR. Stjórnin er búin að ræða það sín á milli að gera þetta við fyrsta tækifæri og vonandi næst það áður en félagsgjöld verða send út næst. 
Að lokum þakkaði formaður öllum enn og aftur sem lagt hafa okkur lið á s.l. starfsári, nefndarfólki vel unnin störf og síðast en ekki síst meðstjórnendum og mökum þeirra fyrir þeirra framlag. 
2. Framlagning ársreiknings. 
Vala Rós Ingvarsdóttir gjaldkeri lagði fram ársreikning félagsins.  Reikningar voru áritaðir af gjaldkera félagsins, skoðunarmanni og endurskoðenda.
3. Umræður um skýrslu stjórnar og ársreikning
Skýrsla stjórnar og reikningar bornir upp og samþykktir. 
4. Lagabreytingar
Engar lagabreytingar lágu fyrir.
5. Skýrslur nefnda
Fundarstjóri kallaði eftir skýrslu frá nefndum. Fundarstjóri reið sjálfur á vaðið sem formaður veganefdar við Kjalbraut. Engin sérstök mál þar. 
Fundarstjóri upplýsti að Markabraut hefði fengið styrk  sveitarfélagsins vegna vegaframkvæmda á síðasta ári. Ennfremur var upplýst að  Hörðuvallabraut/Nesvegur hefðu sótt um styrk á þessu ári.
Ekkert annað var frá fulltúum nefnda. Formaður upplýsti að Sigurbjörg Grétarsdóttir sem starfað hefur í leikvallanefnd fyrir svæðið við Hvítá hefði haft samband og upplýst að hún gæti því miður ekki verið í þeirri nefnd lengur. Sigurður Guðmundsson, sem einnig var í leikvallanefnd er látinn. Jón Gunnar Berg er því einn eftir í nefndinni. 
Starfandi nefndir eru því samkvæmt upplýsingum sem stjórnin hefur:
Leikvallanefnd: 
Jón Gunnar Berg, Hvítárbraut.
Veganefndir: 
Veitubraut: Pétur Joensen
Birkibraut: Guðjón Jónsson
Kjalbraut: Jón Gestur Viggósson
Markabraut: Vagn Gunnarsson
Kjarrbraut: Jón Bóasson
Hörðuvallabraut og Nesvegur: Ólafur Guðmundsson og Magnús Pálmi Örnólfsson
Hvítárbraut: Bjarni Jón Agnarsson og Örn Grétarson
Borgarhólsbraut: Viktor Berg Helgason
Efri-Markabraut og hliðargötur tengdar henni:  Kári Arngrímsson, Pálmi Stefánsson og Sigurður Þorvarðarson.
6. Ákvörðun um ársgjald
Formaður ber upp tillögu um árgjald félagsins. Lagt er til að árgjaldið verði óbreytt, 5.000 kr. Upplýst var að  1.000 kr. af hverju hverju félagsgjaldi renni til landsambands sumarhúsaeigenda. 
Tilllaga um breytt árgjald var þessu næst borið undir fundarmenn og var samþykkt.
7. Kosning stjórnar
Sitjandi stjórn gefur öll kost á sér áfram en einn stjórnarmann vantar í félagið. 
Kjósa þarf formann sérstaklega samkvæmt samþykktum félagsin. Núverandi formaður gefur kost á sér áfram og var það samþykkt af fundarmönnum.
Þrír stjórnarmenn sem allir voru í stjórn gefa kost á sér áfram og voru þau kjörin með lófataki. Í eitt laust sæti í stjórn félagsins hafði Guðrún Reynisdóttir gefið kost á sér. Guðrún var kjörin með lófataki.
Ný stjórn félagsins er því þannig skipuð:
Ingvar Kristinsson  formaður.
Vala Rós Ingvarsdóttir
Skarphéðinn Rúnar Pétursson
Guðrún Reynisdóttir
Anne Mette Petersen
8. Kosning endurskoðenda
Lagt til að Hjalti Þorvarðarson og Sigríður Gunnarsdóttir hjá Bakka, Bókhald og ráðgjöf, Sigtúni 3 á Selfossi verði kosnir skoðunarmenn reikninga og var það samþykkt.
Bakki hefur endurskoðað reikninga félagsins sl. tvö ár.

9. Önnur mál
Þá var tekin fyrir liðurinn önnur mál. 
Auglýst var undir liðnum önnur mál umræða um hundahald í frístundabyggðinni að beiðni bústaðaeiganda við Birkibraut. Viðkomandi mætti ekki á fundinn. Formaður hvað sér hljóðs og vísaði í almennar reglur sveitarfélagsins um hundahald sem augslýstar eru á heimasíðu sveitarfélagsins. Hvatt var til þess að þeir félagsmenn sem eru með hunda virði almennar reglur um hundahald.
Vala Rós Ingvarsdóttir sagði að einn félagsmaður hefði komið að máli við hana og rætt um brunavarnir. Þetta málefni var rætt í fyrra og þá voru uppi hugmyndir um að kaupa klöppur fyrir félagsmenn til að slökkva elda. Það þótti of dýrt og var horfið frá því. Fram kom að þetta hefði verið rætt í fyrra og lesin hefðu verið upp tilmæli frá Brunavörnum Ársnessýslu á þeim fundi. Einn fundarmaður sagði í framhaldi af þessu að klöppur gögnuðust lítið ef eldur yrði laus í frístundabyggðinni. Gróður væri orðin mikill og ómögulegt að berjast við eld með klöppunum. Í framhaldi af því sagði hún að sér þætti brennan allt of stór. Nóg væri að hafa lítinn varðeld og hvatti hún stjórnina til að taka það til athugunar.
Guðjón Oddson hvaddi sér hljóðs og þakkaði fráfarandi stjórn þeirra störf og óskaði nýkjörinni stjórn velfarnaðar. Lýsti yfir ánægju með að í skýrslu stjórnar kom fram að verið væri farið að huga að afmæli félagsins á næsta ári og þeirri hugmynd að koma leiksvæðinu við Birkibraut í notkun. 
Tveir fundarmenn, bústaðaeigendur við Birkibraut, lýstu þeirri skoðun sinni að þetta væri ekki réttmætar framkvæmdir og lóðin tilheyrði þeirri götu einni og hefði hún verið girt af þeim. Þetta hefði komið skýrt fram hjá Kjartani heitnum, bónda í Vaðnesi. Formaður sagði að búið væri að skoða það mál og að haft hefði verið samband við skipulagsyfirvöld vegna þessa. Lóðin væri samkvæmt deiliskipulagi merkt sem leiksvæði og væri fyrir svæðið í heild. Ekki er neinu þinglýst og lóðin væri í umsjón landeigenda í Vaðnesi í samvinnu við frístundahúsafélagið. Einnig var upplýst að skv. upplýsingum frá núverandi landeigendum væri þessi lóð fyrir frístundabyggðina í heild og að þeir hafi boðist til að slétta flöt á svæðinu í samvinnu við félagið. Ekki var hægt að fara áfram með þessa umræðu á fundinum en ljóst er að ekki eru allir lóðarhafar sáttir við þessar hugmyndir.
Sigurður Þorvaldsson spurði nokkurra spurninga úr sal. Ástand vegarsins á Hvítárbraut, neðan bundna slitlagsins, fyrirspurn um hvort skoðað hefði verið að kaupa tjald fyrir hátíðina, um nokun flatarinnar sem tjaldsvðis og brennuna á Vaðneshátíð og hvenær söfnun í hana hæfist. Formaður svaraði. Með ástand vegarins neðan bundna slitlagsins á Hvítárbraut vísaði hann á veganefndina þar. Bjarni Agnarsson, fulltrúi veganefndar við Hvítárbraut var á fundinum og svaraði að til stæði að laga veginn á þessum kafla. Varðandi kaup á tjaldi var því svarað að nokkru sinnum hefðu verið skoðaðir möguleikar á að kaupa tjald. Góð tjöld væru dýr og erfitt væri að finna geymslupláss fyrir tjald. Um notkun flatarinnar við Hvítá sem tjaldsvæði var því svarað að flötin væri ekki tjaldsvæði. Varðandi brennuna og söfnun í hana er venjan að byrjað er að safna stuttu fyrir hátíðina og ekki væri gott að byrja of snemma. Það væri bæði af tillitsemi við sumarhúsaeigendur á svæðinu og umhverfið.
Næst hvaddi sér hljóðs Pétrur Joensen, Veitubraut. Hann sagði Orkubú Vaðness ganga mjög illa um á framkvæmdasvæðum í frístundabyggðinni og nefnir sérstaklega svæðið þar sem gömlu hitaveituskúrarnir voru á mótum Hörðuvallabrautar og Veitubrautar. Þar er mikið rusl og afgangar af hitaveiturörum sem ekki hafa verið fjarlægðar eftir að framkvæmdum lauk eða virðist hafa lokið. Vildi hann að stjórn félagsins beitti sér við sveitarstjórn og landeigendur um að gera átak í að hreinsa til á þessum stöðum þar sem framkvæmdir hafa verið. Sumarhúsaeigendur eru að reyna að hafa snyrtilegt í kring um sig.
Fram kom að Orkubúið er nú í sameiginlegri eigu sveitarfélagsins og Vaðnesbænda. Formaður stjórnar þakkaði ábendinguna og mun stjórnin senda formlegt erindi til forráðamanna orkubúsins til að knýja á um úrbætur.
[bookmark: _GoBack]Leiðrétting: Athugasemd barst frá forsvarsmönnum Orkubús Vaðness. Orkubú Vaðness er alfarið eign ábúenda í Vaðnesi og kemur sveitarfélagið ekkert að rekstri þess. Þetta leiðréttist hér með og eru hlutaðeigandi beðnir velvirðingar á þessari rangfærslu.

Ekki tóku fleiri til máls. Formaður slítur fundi og bíður fundargestum kaffi í boði félagsins.

Fundinn ritaði Ingvar Kristinsson.

